
جێهێشتنی بەرهەم و یادگاری بۆ نەوەكانی داهاتوو زۆر بە 
نرخە، لەنێو كۆمەڵگەی مرۆڤایەتی ئەوانەی كە بەرەو س������ەفەری 

بێ گەڕانەوە و رۆیش������تون و كۆچی دواییان كردووە، كەمن ئەوانەی 
توانیویان������ە بەرهەم و یادگاری خۆیان بۆ نەوەكان جێبهێڵن و خۆیان بە 

وەچەی داهاتوو بناسێنن.
ئامێ������ری yourbot ئەو ئامێرەیە كە پاش مەرگی ئێوەش ئیزن بە 
نەوەكانی داهاتوو دەدات زیاتر بتان ناس������ن و پەیوەندیان لەگەڵتان هەبێت. 
ل������ەم ئامێرەدا دەتوان������ی تایبەتمەندییەكانی خۆت، ك������ردار و رەفتارتان و 
بیرەوەری و بەس������ەرهاتی ژیانتان تێیدا بگێڕنەوە و خەزنی بكەن. پاشان 
وەڵامی هەندێك پرس������یار دەدەیەوە كە مامۆس������تایانی زانكۆ ئامادەیان 
كردووە، پێویست ناكات هەموو پرسیارەكان پێكەوە وەڵام بدەیەوە، بەڵكو 
پێویستە كات بڕوات تا پێگەی داتا و زانیارییەكان پڕ بكرێنەوە. بۆ 

ئەوەی كە جۆری سێ رەهەندییەكەی وەك واقیعییەت بێت، هەندێك 
زانیاری و بیرەوەری وەك یەكەم رۆژی قوتابخانە، زەماوەند كردن 

و هیدی بە شێوەی ڤیدیۆیی تێیدا تۆمار بكرێن.

لەسەر مۆبایلەكەت ئاگاداری 
منداڵەكەت بە

لەگەڵ نەوەكانی
 داهاتوو لە پێوەندی دابە

ئەو دایكان������ەی دەچنە دەرەوەی ماڵ و منداڵەكەیان لە 
خەو هەڵناستێنن، یان هەر حەز ناكەن منداڵەكەیان لەگەڵیان 
ببنە دەرەوەی ماڵ، دەتوانن هەر لەسەر مۆبایل ئاگاداری 
جموجۆڵ������ی منداڵەكەیان بن. ئامێ������ری EVOZ یەكێك لەو 
 HD ئامێرانەیە كە ئ������اگاداری منداڵ دەبێت و بە روونی
فیلم بۆ سەرپەرشتیاری منداڵ بەڕێ دەكات. ئەم ئامێرە 
نە تەنیا وێنەی راستەوخۆی منداڵەكە دەگرێت، بەڵكو لە 
كەش و ه������ەوای ژووری منداڵەكەش ئاگادارت دەكاتەوە. 
دەتوان������ی لە رێگەی دوورەوە لایەلای������ەش بۆ منداڵەكەت 

بڵێی.

كۆمپیوت������ەرە ق������ورس و مەزن������ەكان بەرەو ئەرش������یفی مێ������ژووی ئامێرە 
دیجیتالییەكان رۆیش������تن، كەیسە گەورەكان لەسەر مێزی ئیدارەكان كەم 

بوونەتەوە. كۆمپیوتەرەكانی ئێس������تا لە سایزی تەبلێتێكدان. كۆمپانیای 
ئەنتەل و چەند كۆمپانیایەكی دیك������ە هەوڵیانداوە كۆمپیوتەرەكان لەوەش 

بچووكتر بكەنەوە، دروست بە قەد فلاش میمۆرییەك.
ئ������ەم وێنەیەی لێ������رەدا دەبینن ف������لاش میمۆری نیی������ە، بەڵكو 
كۆمپیوتەرێكە وەك هەموو كۆمپیوتەرەكانی دیكە، بە تایبەتمەندی 
زیاتریش. ئەم كۆمپیوتەرە ویندۆز8ی لەسەرە. رامەكەی 2 گێگابایتە. 

هاردی ناوخۆی 32 گێگابایتە.
ئەنتەل پێش������ەنگ نەبووە ل������ە داهێنانی ئەو ج������ۆرە كۆمپیوتەرەدا، 
بەڵكو پێشووتریش، كۆمپیوتەری جۆری )كرۆم كۆست، فایر تی ڤی، 
دینگەل ستریم و ...تاد( بەرهەم هاتبوون. كۆمپیوتەرەكەی ئەنتەل كە 
بە compute stick ناسراوە، جیاوازی لەگەڵ فلاش كۆمپیوتەرەكانی 
پێشوو لەوەدایە كە سیستەمی ویندۆز32 و سیستەمی لینۆكسیشی 
دەچێتە س������ەر و دەتواندرێت هەم مۆنتی������ۆری بۆ دابنرێ و هەم 
تەلەڤزیۆنی بۆ بكرێتە شاشە. سیستەمی وای-فای، بلوتوس4، 
چەند شوێنێكی كێبڵی HDMI. تێدایە. بەهۆیەوە بەئاسانی 
دەتواندرێ������ت پڕۆگرامەكانی ئۆفێ������س بكەیەوە و وەك 
كۆمپیوتەری دیك������ە بۆ تۆڕی ئینتەرنێت بەكاری 

بێنی. 

ئایندەی ئۆتۆمبێل دەگاتە چ ئاستێك و بەرەو كوێ دەڕوات؟ بە چاوخشاندن بە تایبەتمەندییەكانی ئەم ئۆتۆمبێلەی كە لێرەدا 
وێنەكەی دەبینن، هەست دەكەین داهاتووی ئۆتۆمبێل، ئایندەی جیهانیش دەگۆڕێت!

كۆمپانیای ش������ۆڤێرلێت بە بەرهەمهێنانی ئۆتۆمبێل������ی جۆری FNR نیازیتە، توانی بە تەواوی 
گۆڕانكاری لە جیهانی ئۆتۆمبێلدا بكات. دیزاینێكی س������ەرنجڕاكێش كە زیاتر وەك فڕۆكەی 
شەڕكەڕ دەچێت تا ئۆتۆمبێلێك. بانی ئۆتۆمبێلەكە لە جامێكی بەهێز دروستكراوە. دەرگەكانی 
وەك باڵی باڵندە دەچن. دەرگای پێشەوە بەرەو پێشەوە دەكرێتەوە، بەڵام دەرگای پشتەوە بەرەو 
دواوە دەكرێتەوە. س������ەرنجتر لە هەموو بەش������ەكانی ئۆتۆمبێلەك������ە تایەكانیەتی. كە هیچ 
وەك تای������ە ناچن. لەودا تایە هەیە، ب������ەڵام ویلی تایە نابیندرێت. هەركام لە تایەكان 
مۆتۆڕێك������ی ئەلیكترۆنی بۆ دانراوە. جگە ل������ەوەی كە گلۆپەكانی لەیزەرین، 
هەر چوار تەنیشتەكەش������ی بە رووناكییەكی شین دادەپۆشرێن. كورسییەكانی 
پێشەوە بەرەو پشتەوەش دەسووڕێنەوە بۆ ئەوەی كە شۆفێر و كەسانی پشتەوە 

گفتوگۆ بكەن و ئۆتۆمبێلەكەش بەبێ شۆفێر بە رێگەدا بڕوات.
ئۆتۆمبێلەكە ئەلیكترۆنییە و بە ش������ێوەی وایەرلەیس ش������ەحن دەبێتەوە. 
بەڵام ئایا ئەم ئۆتۆمبێلەی شۆڤێرلێت دەرگای كڕیارانی جیهانی بە روودا 
دەكرێتەوە، یان هەروەك سیس������تەمی ئۆتۆمبێلەكە خەیاڵییە و بۆ كڕینیشی 

پارەیەكی خەیاڵی دەوێت!؟

داهاتووی ئۆتۆمبێل بەرەو كوێ؟

فلاش میمۆری یان كۆمپیوتەر؟

هه ر جاره  و 
وه ڵامی پرسیارێك
دەپرس������ێت،  بەڕێز  خوێنەرێك������ی 
باتری لاپتۆپەكەم زۆر زوو دادەبەزێت 
رێنوێنیم  دەكرێ  هۆكارەكەی چییە؟ 
بكەن بۆ ئ������ەوەی كە باتری لاپتۆپ 

زوو شەحنی دانەبەزێت؟
ئ������ەم رێنوێنیانە  خوێنەری ئازیز: 
وەرگ������رە تارادەی������ەك یارمەتی������دەرت 

دەبێت.
- پێكەوە چەندین پرۆگرام مەكەوە 
بەتایبەت������ی پرۆگرامە قورس������ەكانی 

گرافیكی
- ه������ارد دیس������كی دەرەكی، یان 
فلاش میمۆری، یان مۆبایلت ئەگەر 
پێویست نییە لە كۆمپیوتەردا نەمێنن

- رووناكی شاشەكە كەم بكەوە
- س������كرین سەیڤەر بۆ جوانكردنی 

شاشە بەكار مەهێنە
- شوێنی لاپتۆپەكە گەرم نەبێت، 
بەبات������ری  گەرم������ا زیانێك������ی زۆر 

دەگەیەنێت
- پەنكە وات������ە )فەن(ی لاپتۆپ 
هەمیش������ە خاوێن بێت ب������ۆ ئەوەی بە 

باشی كار بكات
ئەم چەند هەن������گاوە یارمەتیدەرت 
دەبێت ب������ۆ ئەوەی باتری لاپتۆپەكەت 

زوو دانەبەزێت.

بۆ نوكتە دەڵێن: كەس������ێك منداڵەكەی ون دەبێت، لە گوگڵدا 
بە دوای������دا دەگەڕێت! ئەوە تەنیا نوكتەیە، بەڵام خزمەتگوزاری 
نوێی گوگڵ كە تایبەتە بە دۆزینەوەی مۆبایل ئەم نوكتەیەی 
كردۆتە راس������تی. ب������ۆ دۆزینەوەی مۆبایل������ە ئەندرۆیدییەكەت 
لەسەر نەخشە، بە سوود وەرگرتن لە ئەكاونتی گوگڵی تایبەت 
بە خۆت، ئەم دەس������تەواژەیە بنووس������ە find my phone  واتە 

مۆبایلەكەم بۆ بدۆزەوە. گەر هاندەكەت بزر كردبێت، بە ئاسانی 
ش������وێنی مۆبایلەكەت دەبینیی������ەوە و تەنانەت دەتوانی زەنگیش 
لێبدات. ئەگەر زانیاری زۆر گرنگیشت هەیە و ناتهەوێ كەس 
بە زانیارییەكانت بزانێ، دەتوانی هەر لەس������ەر كۆمپیوتەرەكەت 
مۆبایلەكەت دابخەی، بەڵام دەبێت مۆبایلەكە هێڵی ئینتەرنێتی 

هەبێت.

گوگڵ مۆبایلەكەم لە كوێیە؟

فەبلێت دەستەواژەیەكی نوێیە كورتكراوەی 
دوو وشەی )فۆنی- تەبلێتە(، فەبلێت بەو ئامێرە 
دەگوترێت كە سایزەكەی وەك تەبلێتێكی ئاساییە 

و ئەركی مۆبایلیش ئەنجام دەدات، لە راستیدا 
مۆبایلێكی هەندێك گەورەیە.

لەم ماوەیەدا كۆمپانیای ئەیس������ەر فەبلتێكی 
خس������تەڕوو كە 3 س������یم كارتی دەچێتە س������ەر و 
باترییەكەش������ی گەورەیە و درەن������گ دادەبەزێت. 
فەبلێتەكە كە بە جۆری liquid x2 ناسراوە بۆ ئەو 
كەسانەیە كە ئەركی وەڵامدانەوەو پەیوەندیكردنیان 
لە رۆژدا زۆرە، بۆیە س������ێ س������یمكارتی لەسەرە. 
شاشەكەی 5.5 ئینجە، پرۆسیسەری جۆری 64 
لەسەرە. كۆمپانیای بەرهەمهێن لەگەڵ فەبلێتەكە 
 Quick flip كەڤەرێزێك������ی تایبەتی بە ن������اوی
بەرهەم هێناوە بۆ نیشاندانی شاشەكە بە شێوەیەك 
جێی س������ەرنج و تێڕامان بێ������ت، ئەگینا كەڤەرەكە 

هیچ گرنگییەكی ئەوتۆی نییە. 

فەبلێتی سێ سیم كارتە

سایتێك بۆ ناسینی 
باڵندە

دەكەی  ح������ەز  ئەگ������ەر 
باڵندەكانی جیهان بناس������ی، 
یان ح������ەزت ل������ە راگرتنی 
بەخێوكردنیەتی،  و  باڵن������دە 
ww.rspb. سەر لە س������ایتی
س������ایتەدا  لەم  بدە.   org.uk
بەپێی ناو، یان گرووپ ئەو 
حەزی  كە  ب������دۆزەوە  باڵندە 
دەتوانی  تەنانەت  لێدەكەی. 
بە  ئاماژە  س������ێرچەكەدا  لە 
رەنگی پەڕوباڵ و ش������ێوەی 
دەنووك و تایبەتمەندییەكانی 
دیك������ەی بكەی، تا بە یەك 
كە  باڵندەیەی  ئ������ەو  چركە 
نیازتە بیدۆزیەوە و سەبارەت 
بزانی  ژیانی  س������ووڕی  بە 
ئ������ەوە لە س������ایتە  و دوای 
كۆمەڵایەتییەكان������دا بڵاوی 
بكەی������ەوە. جگە لەوەش هەر 
دۆزیەیوە  ك������ە  باڵندەی������ەك 
دەتوانی گوێ لە دەنگیشی 

بگری.

ئەنگوستیلەیەكی ماوس بە ستایلێكی جیاواز
ماوس گرنگترین ئامرازی پێكەوە پەیوەنددانی مرۆڤ و كۆمپیوتەر و شاكلیلی 
چوونە ناو جیهانی كۆمپیوتەرە. لەراس������تیدا بەبێ ماوس ناكرێ بەپێی پێویست 
س������وود لە كۆمپیوتەر وەربگری. ستایل و شیواز و جۆری ماوسەكان جیاوازن، 
هەرچەندە كاری هەموویان یەك ش������تە، ئەویش ەوەیە كە بە ئاس������انی سوود لە 

كۆمپیوتەر وەربگری.
ئەم ماوسەی كە لێرەدا دەبینن وەك ئەنگوستیلە لە پەنجە دەخرێ. چەندین رەنگی جیاوازی هەیە. 
جگە لەوەی كە ماوس������ە گلۆپی لەیزەریشی هەیە كە بۆ وانە و راهێنانەكان سوودی لێوەردەگیردرێت. 
ماوسەكە لە رێگەی )وای-فای(�ەوە بە كۆمپیوتەر پەیوەند دەكرێت، بە كۆمپیوتەریش شەحن دەكرێتەوە 
و هەتا هەفتەیەك شەحنەكەی دانابەزێت. وەك ماوسێكی ئاسایی دوگمەكانی چەپ و راست و تۆپێكی 

ئاس������انترە تایبەتی بۆ س������ووڕاندنی ئام������اژەی ماوس لە كۆمپیوتەردا هەی������ە. بەكارهێنانی 
لە ماوسی دەست و جگە لەوەش ستایلەكەی زۆر سەرنجڕاكێشە.

و  پڕۆگ������رام  س������ەدان 
هەن  مۆبایل  ئەپلكەیشنی 
ك������ە تایبەتن ب������ە وێنە و 

دەستكاری و جوانكاری 
یەكێك  ئەگ������ەر  وێنە. 
لە  چێژ  ك������ە  لەوانەی 

كاریكات������ۆری  وێن������ەی 
وەردەگری و ح������ەز دەكەی 

وێنەیەك������ی كاریكاتۆر لە خۆت 
 UFace پڕۆگرامی  ل������ە  ببینی، 

س������وود وەربگ������رە. دەتوانی������ت ب������ە 
س������وود وەرگرتن ل������ە پڕۆگرامەكە 
وێنەكانی خۆت بكەی بە كارتۆنی 

دوای  س������ەرنجڕاكێش. 
ئ������ەوەی ك������ە وێنەیەكت 
ئەوەی  ب������ۆ  هەڵب������ژارد 
بە  كاریكاتۆر،  بیكات������ە 
یەك چركە كارەكە ئەنجام 
دەدات و وردەكاری دیكە 
دەبێت  پێتوای������ە  خۆت  كە 
بكرێ������ت، بەپێ������ی رێنمایی 
بدە  ئەنجام������ی  پڕۆگرامەك������ە 
وەك، چ������او، بڕۆ، ل������وت و لێو....
تەواوبوونی  ئەنجامدان و  تاد. دوای 
كارەكە راس������تەوخۆ دەتوانیت لە تۆڕە 

كۆمەڵایەتییەكاندا بڵاوی بكەیەوە.

پڕۆگرامێكی مۆبایل وێنەكانتان دەكاتە كاریكاتێر

